
				Chesta paggena è stata leggiuta du' vote e mo è fernuta. 



Giurano e se prummettono 

de te scurdà, de nun guarda... Ma che! 

Si n’ora nun te vedono, 

scorreno sangue, e chiagneno pe tte! 

Tu l’ ’e vulute, e tuttuquante ’e palpete 

de chisto core a tte songo venute! 

Mai comm’a mo sti spaseme, 

accussì forte, mpietto aggio sentute! 

Mai comm’ a mo me songo ntiso scennere 

mpietto ’e gguardate toi comm’a ddoi spate! 

Songo luce d’ammore e songo làcreme, 

so’ ragge ’e sole e songo curtellate! 

Te ricuorde? Sti mmane accarezzavano 

chilli capille tuoi, chella faccella... 

Mmiezo ’e vase, sti labbre murmuravano, 

tremmanno, ’o nomme tuio, dicenno: Bella! 

E chistu core, ca sentette ’e palpete 

d’ ’o core tuio, ca mpietto a me sbatteva, 

steva murenno, e riturnaie a nàscere, 

e spantecanno, te benediceva!

	    Lingue

	    
	        

	        

	        Sta paggena nun è a disposizione dint'a ll'ati llengue.

